* Kk

*+
*

7 IL-KUMMISSJONI
Xk EWROPEA

Brussell, 17.5.2018
SWD(2018) 186 final

DOKUMENT TA’ HIDMA TAL-PERSUNAL TAL-KUMMISSJONI
SOMMARJU EZEKUTTIV TAL-VALUTAZZJONI TAL-IMPATT

Li jakkumpanja d-dokument

Proposta ghal Regolament tal-Parlament Ewropew u tal-Kunsill li jistabbilixxi
standards tal-prestazzjoni tal-emissjonijiet tas-CO2 ghall-vetturi tqal godda

{COM(2018) 284 final} - {SEC(2018) 233 final} - {SWD(2018) 185 final}

MT MT



Skeda tas-Sommarju Ezekuttiv

Valutazzjoni tal-impatt dwar Proposta ghal Regolament tal-Kunsill u tal-Parlament Ewropew li jistabbilixxi

standards tal-prestazzjoni tal-emissjonijiet tas-CO, ghall-vetturi tqal godda

A. Htiega li tittiehed azzjoni

Ghaliex? X'inhi I-problema li qed tigi indirizzata?

Bejn 1-1990 u |-2015, I-emissjonijiet tas-CO, tal-vetturi tqal (HDV) zdiedu b’madwar 19 %. L-emissjonijiet tas-CO,
tal-vetturi tqal bhalissa mhumiex regolati fl-UE, b’kuntrarju ghall-emissjonijiet tal-karozzi u tal-vannijiet.

Ghadd kbir ta’ teknologiji kosteffettivi fac¢ilment disponibbli li jtejbu l-efficjenza tal-fluwil mhumiex mifruxin
estensivament fis-suq, minkejja li l-ispiza taghhom hi baxxa u jistghu jiggeneraw iffrankar nett gholi. Dan jigri |-
aktar minhabba informazzjoni imperfetta u asimetrika fis-suq tal-vetturi godda, ghax l-operaturi tat-trasport, li
hafna minnhom huma SMEs, isibuha kumplessa biex ja¢cessaw u juzaw bis-shih I-informazzjoni teknika fuq
dawn it-teknologiji.

Minhabba fhekk, il-problemi identifikati huma:

1) Jekk ma tittiehed |-ebda azzjoni, I-emissjonijiet tas-CO, mill-vetturi tqal se jizdiedu b’sa 6% bejn 1-2015 u
[-2030.

2) L-operaturi tat-trasport u I-konsumaturi taghhom ged jitilfu ¢ertu ffrankar fil-fjuwil.

3) Ill-manifatturi Ewropej tal-vetturi tgqal u I-fornituri tal-komponenti jinsabu friskju li jitilfu t-tmexxija
innovattiva teknologika taghhom ghax fl-ahhar snin, swieq sinifikanti bhall-Istati Uniti, il-Gappun u ¢-Cina
implimentaw standards tal-emissjonijiet biex jistimulaw I-innovazzjoni u jtejou malajr l-efficjenza tal-
vetturi.

[l-partijiet milquta jinkludu I-popolazzjoni generali, l-operaturi tat-trasport tal-merkanzija u I-manifatturi tal-vetturi
tqal.

X’'mistennija tikseb din I-inizjattiva?

L-inizjattiva ghandha: 1) tikkontribwixxi biex jitwettqu I-impeniji tal-UE fil-Ftehim ta’ Parigi billi jongsu I-
emissjonijiet tas-CO, mill-vetturi tqal, 2) tnaggas l-ispejjez operattivi ghall-operaturi tat-trasport u l-ispejjez tat-
trasportazzjoni ghall-konsumaturi, u 3) izzomm il-pozizzjoni ta’ tmexxija innovattiva u teknologika tal-manifatturi
tal-vetturi tgal u I-fornituri tal-komponenti tal-UE.

X'inhu I-valur mizjud ta’ azzjoni fil-livell tal-UE?

L-azzjoni tal-UE hi kosteffettiva u se tizgura mizuri kkoordinati fost I-Istati Membri biex jigi indirizzat it-tibdil fil-
klima. Aktarx li wahedhom, I-Istati Membri ma jaslux bizZejjed.

B. Soluzzjonijiet

X'alternattivi ta’ politika legizlattivi u mhux legizlattivi gew ikkunsidrati? Hemm xi alternattiva
ppreferuta jew le? Ghaliex?

Wara analizi tal-mizuri ta’ politika tal-UE relatati mat-trasport, giet identifikata |-htieda li jiddahhlu standards tal-
emissjonijiet tas-CO,. Dan jistabbilixxi mizura kumplimentari ghan-naha tal-provvista fil-livell tal-UE bil-hsieb i
tkun zgurata dekarbonizzazzjoni effettiva tas-settur tat-trasport tal-vetturi tqal.

Ghat-tfassil tal-istandards tas-CO,, tgiesu bosta alternattivi ta’ politika b’rabta ma’:
1) Il-miri tal-emissjonijiet tas-CO,
2) Id-distribuzzjoni tal-miri tal-emissjonijiet tas-CO, ghall-flotta kollha tal-UE fost gruppi ta’ vetturi u
manifatturi
3) L-incentivi ghal vetturi b’emissjonijiet baxxi u minghajr emissjonijiet (LEV/ZEV)
4) L-elementi ghal implimentazzjoni kosteffettiva
5) It-tishih tal-governanza

Liema alternattiva u min jappoggaha?

ll-maggoranza tal-partijiet ikkoncernati jappoggaw l-introduzzjoni ta’ miri tas-CO, ghall-vetturi tqal fil-livell tal-UE.
Il-manifatturi tal-vetturi tgal huma favur miri ingas ambizzjuzi meta mgabbla mal-NGOs u jappoggaw mira unika




tas-CO, ghal kull manifattur. Rigward il-LEV/ZEV, il-manifatturi jappoggaw is-superkrediti, filwaqt li -NGOs huma
favur mandat. L-implimentazzjoni kosteffettiva hi appoggata minn kull parti kkonc¢ernata, il-manifatturi jagblu mal-
ibbankjar u s-self u l-organizzazzjoni tas-socjeta Civili huma favur il-kummer¢. Hafna mill-partijiet ikkoncernati
jagblu mal-monitoragg tac-cifri ¢¢ertifikati tas-CO, fil-konfront tal-emissjonijiet fl-uzu reali.

C. Impatti tal-alternattiva ppreferuta

X'inhuma I-beneficcji tal-alternattiva ppreferuta (jekk hemm, inkella x'‘inhuma dawk ewlenin)?

L-alternattivi esplorati jkopru firxa ta’ trajettorji ta’ miri ta’ thaqqis tas-CO, sal-2030.

Fost il-varji alternattivi kkunsidrati ghal-livelli tal-mira, it-tnagqis tal-emissjonijiet tas-CO, ghall-vetturi tqal sal-
2030, meta mgabbel max-xenarju bazi, ivarja minn 3 % sa 8 %. Sal-2030, I-emissjonijiet tan-NO, naqsu b’1.3 %
sa 4.7 % u l-emissjonijiet tal-PM, s b’sa 0.6 %.

Huma mistennija beneficcji netti sinifikanti ghas-socjeta ingenerali kif ukoll ghall-operaturi tat-trasport u I-
konsumaturi. Dawn jibgghu jizdiedu filwagqt li I-livelli tal-miri tas-CO, jsiru aktar stretti. ll-benefi¢¢ji ekonomici netti
mill-perspettiva tas-socjeta, inkluz I-ispejjez evitati tas-CO,, ivarjaw minn EUR 9,377 - EUR 52,369 ghal kull trakk
irregistrat f-2025 u minn EUR 41,567 - EUR 87,278 ghal kull trakk irregistrat fl-2030.

Mill-ewwel u t-tieni perspettiva tal-uzu, l-iffrankar nett kumulattiv, jigifieri d-differenza bejn I-iffrankar fil-fjuwil u I-
ispejjez tal-manifattura, ivarja minn EUR 5,413 - EUR 37,589 ghal kull trakk fl-2025 u minn EUR 22,032 - EUR
82,429 ghal kull trakk fl-2030. Dan hu ekwivalenti ghal iffrankar ta’ bejn 1 % u 4 % fl-ispejjez operattivi fl-2025 u
bejn 3 % u 12 % fI-2030.

Analizi tat-teknologiji kosteffettivi diga disponibbli jew li se jsiru disponibbli fi zmien gasir turi li bl-uzu shih
taghhom jinkiseb tnaqgqis fl-emissjonijiet ta’ bejn 15 % u 20 % fl-2025 meta mgabbel max-xenarju bazi.

In¢ertezzi akbar b’rabta mal-prestazzjoni u l-ispiza ta’ teknologiji aktar avvanzati u, b’mod partikolari, ta’
motopropulsjonijiet alternattivi dipendenti fuq I-ezistenza ta’ infrastruttura tal-fjuwils alternattivi jistghu jaffettwaw
il-fattibbilta ta’ alternattivi ta’ livell tal-mira oghla sal-2030.

L-ispejjez totali tat-trasport tal-merkanzija b’vetturi tqal ghal kull attivita nagsu dagsxejn, b’ingas minn 1 % sal-
2025 u fl-ordni ta’ 1 sa 3 % fl-2030.

X'inhuma l-ispejjez tal-alternattiva ppreferuta (jekk hemm, inkella x‘inhuma dawk ewlenin)?

L-ispejjez tal-manifattura se jizdiedu u b’hekk |-operaturi li jixtru trakk gdid se jgarrbu spejjez immedjati akbar.
Ghal trakk gdid medju rregistrat fl-2025, dawn I-ispejjez ivarjaw minn EUR 858 - EUR 27,797, u fl-2030 dawn
ivarjaw minn EUR 4,657 - EUR 58,760 fost I-alternattivi kkunsidrati. F’termini relattivi, dan jirrapprezenta bejn
0.8% u 25.3% tal-prezz tax-xiri tal-vettura.

Kif se jintlaqtu n-negozji, I-SMEs u I-mikrointraprizi?

L-operaturi tat-trasport, I-aktar I-SMEs, huma mistennija jgawdu minn inqas konsum fil-fjuwil. L-iffrankar miksub
hu mistenni jisboq b’mod sinifikanti I-ispejjez addizzjonali ta’ trakk gdid mghammar b’teknologiji tat-tnaqqgis tas-
CO,. L-SMEs li jfornu dawn it-teknologiji lill-manifatturi tal-vetturi tqal se jkollhom aktar domanda.

Se jkun hemm impatti sinifikanti fuq il-bagits u I-amministrazzjonijiet nazzjonali?

Id-dhul mit-taxxa fl-EU28 hu mistenni jongos dagsxejn minhabba tnaqgqis fil-bejgh tad-dizil.

Se jkun hemm impatti sinifikanti ohra?

Qafas regolatorju ghall-emissjonijiet tas-CO, mill-vetturi tqal se jghin lill-industrija awtomobilistika tal-UE biex
jibga’ jkollha t-tmexxija innovattiva u teknologika taghha u ac¢ess ghas-swieq. Jekk jongsu I-htigijiet ghal fjuwils
fossili, se titjieb il-qaghda tas-sigurta tal-energija tal-UE.

D. Segwitu

Meta se tigi riezaminata I-politika? Sa 4 linji

Hemm prevista revizjoni bikrija fl-2022 dwar I-effikacja tal-legizlazzjoni. Ir-revizjoni (1) tistabbilixxi jew
tikkonferma I-mira ghall-2030, (2) testendi I-kamp ta’ applikazzjoni ghal gruppi ohra ta’ vetturi tqal, jigifieri
ghax-xarabanks u trakkijiet izghar, (3) tirrevedi I-effika¢ja tal-modalitajiet ghall-implimentazzjoni, perezempju I-
iskema tal-incentivi ghall-vetturi b’emissjonijiet baxxi u minghajr emissjonijiet.




